
條目： 

〈賢護長者會〉 

內容： 

310 之 39  賢護長者會  二卷  隋闍那崛多譯 

 347  大乘顯識經  二卷  唐地婆訶羅譯 

賢護長者、真月童子、大藥王子共問。明識之持業，受身等義，種種譬喻。 

 

條目： 

〈淨信童女會〉 

內容： 

310 之 40  淨信童女會    菩提流志 譯 

波斯匿王女問菩薩正修行事，一一以八法答。 

 

出處： 

※參見《大寶積經》卷 111 (CBETA, T11, no. 310, p. 623, c23- p. 626, b27)： 

爾時世尊告淨信童女言：「菩薩若能成就八力，於生死中堅固勇猛而無疲倦。何等為

八？一志樂力無諂誑故，二勝解力離諸惡故，三加行力常修善故，四淨信力深信業報

故，五菩提心力不求小乘故，六大慈力不害眾生故，七大悲力堪忍諸惡故，八善友力

時時警覺故。童女！是名八力。菩薩成就如是力故，堅固勇猛於生死中無所染著。 

…… 

復次童女！菩薩成就八種法故，住於平等。何等為八？…… 

復次童女！菩薩成就八種法故，離諸憎愛。何者為八？…… 

復次童女！菩薩成就八種法故，於生死中無有疲倦。何等為八？…… 

復次童女！成就八法心界平等。何者為八？…… 

復次童女！有八種法，菩薩成就出生菩提。何等為八？…… 

復次童女！菩薩成就八種法故，得陀羅尼辯才無礙。何等為八？…… 

復次童女！菩薩成就八種法故，於諸佛前蓮花化生。何者為八？…… 



復次童女！有八種法，菩薩成就頭陀功德，常樂住於阿蘭若處。何等為八？…… 

復次童女！菩薩成就八種法故，摧伏魔怨。何等為八？…… 

復次童女！菩薩成就八種法故，不離菩提。何者為八？…… 

復次童女！菩薩成就八種法故，證甘露道。何等為八？…… 

成就八法當轉女身。何等為八？…… 

復次童女！成就八法能轉女身。何者為八？一者尊重於佛深樂於法，二者恭敬供養戒

忍多聞沙門婆羅門，三者於夫男女及以居家不生愛著，四者受持禁戒無所缺犯，五者

於一切人不生邪念，六者增上意樂厭離女身，七者住菩提心大丈夫法，八者觀世家業

如幻如夢。」 

 

條目： 

〈彌勒菩薩問八法會〉 

內容： 

310 之 41  彌勒菩薩問八法會  魏 菩提留支譯 

 348  佛說大乘方等要慧經  安世高譯 

A.安譯略出，未廣釋。 

 

條目： 

〈彌勒菩薩所問會〉 

內容： 

310 之 42  彌勒菩薩所問會  菩提流志譯 

    349  彌勒菩薩所問本願經  竺法護譯 

A.彌勒問「棄諸惡道，不隨惡知識」，佛以增一法── 一至十法答之。並比其本行。 

B.彌勒樂攝取佛國、莊嚴佛國；釋迦樂攝取眾生、莊嚴眾生。釋迦以三種十法得菩

提；彌勒「但以善巧方便安樂之道，積集無上正菩提。 

六時禮拜：禮拜、懺悔、廻向、隨喜、勸請成佛說法。 

……釋迦悲苦眾生，多修苦行，舉刺血、出髓、挑眼與病人之本生。 



此經受「說一切有部」傳說之影響。 

C.世親論，無 B 段。 

 

出處： 

A.彌勒問「棄諸惡道，不隨惡知識」，佛以增一法── 一至十法答之。並比其本行。 

※參見《彌勒菩薩所問本願經》卷 1 (CBETA, T12, no. 349, p. 187, a4-b28)： 

佛言：「彌勒！菩薩有一法行，棄諸惡道，不隨惡知識中。何謂為一？謂寂靜平等道

意。是為一法。」 

佛語彌勒菩薩：「復有二法行，棄諸惡道，不隨惡知識中。何等為二？一者、住於定無

所起；二者、方便別諸所見。是為二法。」 

佛語彌勒：「菩薩復有三法行，棄諸惡道不隨惡知識中。何等為三？……」 

佛語彌勒：「菩薩復有四法行，棄諸惡道不隨惡知識中。何等為四？……」 

佛語彌勒：「菩薩復有五法行，棄諸惡道不隨惡知識中。何等為五？……」 

佛語彌勒：「菩薩復有六法行，棄諸惡道不隨惡知識中。何等為六？……」 

佛語彌勒：「菩薩復有七法行，棄諸惡道不隨惡知識中。何等為七？……」 

佛語彌勒：「菩薩復有八法行，棄諸惡道不隨惡知識中。何等為八？……」 

佛語彌勒：「菩薩復有九法行，棄諸惡道不隨惡知識中。何等為九？……」 

佛語彌勒：「菩薩復有十法行，棄諸惡道不隨惡知識中。何等為十？一者、得金剛三

昧；二者、所住處有所進益三昧；三者、得善權教授三昧；四者、得有念無念御度三

昧；五者、得普遍世間三昧；六者、得於苦樂平等三昧；七者、得寶月三昧；八者、

得月明三昧；九者、得照明三昧；十者、得二寂三昧，於一切諸法具足。彌勒！是為

菩薩十法行，棄諸惡道不墮惡知識中。」 

※參見《大寶積經》卷 111 (CBETA, T11, no. 310, p. 628, a28-c29)： 

爾時彌勒菩薩聞佛許已，歡喜踊躍而白佛言：「世尊！菩薩成就幾法，離諸惡道及惡知

識，而能速證阿耨多羅三藐三菩提耶？」 

佛告彌勒菩薩言：「善哉善哉。彌勒！汝今為欲哀愍一切，利益安樂天人世間，能問如

來如是深義。汝應諦聽，善思念之，吾當為汝分別解說。」 



彌勒菩薩即白佛言：「唯然世尊！願樂欲聞。」 

佛告彌勒言：「菩薩成就一法，離諸惡道及惡知識，速能證得阿耨多羅三藐三菩提。云

何為一？所謂發勝意樂菩提之心。是名為一。 

彌勒！復有二法，離諸惡道及惡知識，速能證得阿耨多羅三藐三菩提。云何為二？一

者於奢摩他常勤修習，二者於毘鉢舍那而得善巧。是名為二。 

復有三法，離諸惡道及惡知識，速能證得阿耨多羅三藐三菩提。云何為三？…… 

復有四法，離諸惡道及惡知識，速能證得阿耨多羅三藐三菩提。云何為四？…… 

復有五法，離諸惡道及惡知識，速能證得阿耨多羅三藐三菩提。云何為五？…… 

復有六法，離諸惡道及惡知識，速能證得阿耨多羅三藐三菩提。云何為六？…… 

復有七法，離諸惡道及惡知識，速能證得阿耨多羅三藐三菩提。云何為七？…… 

復有八法，離諸惡道及惡知識，速能證得阿耨多羅三藐三菩提。云何為八？…… 

復有九法，離諸惡道及惡知識，速能證得阿耨多羅三藐三菩提。云何為九？…… 

彌勒！復有十法，離諸惡道及惡知識，速能證得阿耨多羅三藐三菩提。云何為十？一

者善能成就金剛三昧，二者成就處非處相應三昧，三者成就方便行三昧，四者成就遍

照明三昧，五者成就普光明三昧，六者成就普遍照明三昧，七者成就寶月三昧，八者

成就月燈三昧，九者成就出離三昧，十者成就勝幢臂印三昧。是名為十。彌勒！菩薩

成就如是法已，離諸惡道及惡知識，速能證得阿耨多羅三藐三菩提。」 

B.彌勒樂攝取佛國、莊嚴佛國；釋迦樂攝取眾生、莊嚴眾生。釋迦以三種十法得菩

提；彌勒「但以善巧方便安樂之道，積集無上正菩提。 

六時禮拜：禮拜、懺悔、廻向、隨喜、勸請成佛說法。 

……釋迦悲苦眾生，多修苦行，舉刺血、出髓、挑眼與病人之本生。 

此經受「說一切有部」傳說之影響。 

※參見《大寶積經》卷 111 (CBETA, T11, no. 310, p. 629, c12-p. 630, a13)： 

佛告阿難：「賢壽菩薩所獲神通，從是已來不復退失。於意云何？爾時賢壽豈異人乎？

今此會中彌勒菩薩摩訶薩是。」 

阿難白佛言：「世尊！若彌勒菩薩久已證得無生法忍，何故不得阿耨多羅三藐三菩提

耶？」 

佛告阿難：「菩薩有二種莊嚴、二種攝取，所謂攝取眾生、莊嚴眾生，攝取佛國、莊嚴



佛國。彌勒菩薩於過去世修菩薩行，常樂攝取佛國、莊嚴佛國。我於往昔修菩薩行，

常樂攝取眾生、莊嚴眾生。然彼彌勒修菩薩行經四十劫，我時乃發阿耨多羅三藐三菩

提心。由我勇猛精進力故，便超九劫，於賢劫中得阿耨多羅三藐三菩提。阿難！我以

十法得證菩提。云何為十？一者能施所愛之物，二者能施所愛之妻，三者能施所愛之

子，四者能施所愛之頭，五者能施所愛之眼，六者能施所愛王位，七者能施所愛珍

寶，八者能施所愛血肉，九者能施所愛骨髓，十者能施所愛支分。是名為十。我行此

法，能得阿耨多羅三藐三菩提。 

「阿難！復有十法能證菩提。云何為十？一者獲戒功德，二者成就忍力，三者發起精

進，四者得諸禪定，五者有大智慧，六者於諸眾生常不捨離，七者於諸眾生起平等

心，八者於諸空法而常修習，九者善能成就真實空性，十者善能成就無相無願。是名

為十。我行此法，能得阿耨多羅三藐三菩提。阿難！彌勒菩薩往昔行菩薩道時，不能

捨施手足頭目，但以善巧方便安樂之道，積集無上正等菩提。」 

爾時阿難白佛言：「世尊！云何彌勒往昔行菩薩道時，但以善巧方便安樂之道而能積集

無上菩提？」 

 


